1- دێى دار به‌ڕ ووله‌:

له‌ ساڵى 1969 دا له‌ دێى داربه‌ڕووله‌ى نێوان عه‌ربه‌ت و سلێمانى بووم به‌ئیمام، خه‌ڵكى ئه‌م دێیه‌ دوو به‌ره‌ باب بوون،  یه‌كێكیان بیست و پێنج ماڵێك و ئه‌وى تریشیان ده‌ماڵێك ده‌بوون، ئه‌م دوو به‌ره‌بابه‌ ببوه‌ شه‌ڕ و ناكوَكیان، و دوژمنایه‌تى له‌نێویاندا به‌هێز ببوو، به‌جۆرێكى وا گه‌یشتبوه‌  شه‌ڕه‌ گولـله‌.

2- چۆن بووم به‌مه‌لا  له‌م دێیه‌دا؟

له‌ساڵى 1969م دا حكومه‌تى به‌عس شارى پێنجوێنى چۆڵكرد، هه‌موو معاشخۆره‌كانیش كه‌وتنه‌شوێنى، مه‌لاكانى ناو شاریش معاشخۆربوون ئه‌وانیش رۆیشتن. منیش تازه‌ هه‌ڵچووبومه‌وه‌ له‌خوێندن [ سيوطي ]م ده‌خوێند، پێویستم به‌كه‌سێ هه‌بوو ده‌رسم پێ بڵێ و ناوشاریش مامۆستایه‌كى تیا نه‌مابوو، ویستم بكه‌ومه‌ شوێن خوێندنه‌كه‌م، نه‌یشم ده‌توانى بڕۆم بۆ سلێمانى چونكه‌ معاشم نه‌بوو، ئینسانیش بێ معاش ناتوانێ له‌ناو شارا بژى، بیستبووم كه‌مه‌لاى شاره‌زوور زه‌كات و به‌راتێكى باش وه‌رده‌گرن، بڕیارم دا له‌یه‌كێ له‌و دێیانه‌ى شاره‌زوورا ببم به‌ئیمام، كه‌سیشم نه‌ده‌ناسى و نه‌مده‌زانى چۆن و له‌كوێوه‌ ده‌ست پێ بكه‌م؟

3-مامۆستا ئه‌مینى نادر: 
رۆژێكیان له‌سلێمانییه‌وه‌ ده‌هاتمه‌وه‌ بۆ پێنجوێن ترومبێله‌كه‌مان له‌چایخانه‌كه‌ى (كانى پانكه‌) لاى دا، له‌وێدا كوڕ ێكى گه‌نجى كه‌واو سه‌ڵته‌ له‌به‌رم بینى وا پێ ده‌چوو فه‌قى بێت، پاش چۆن وچاكىو هه‌واڵپرسى گوتم: جه‌نابت ده‌خوێنى؟  گوتى: به‌ڵێ، له‌دێیه‌كیشدا مه‌لام( 1).

گوتم: له‌م ناوه‌ دا دێیه‌ك هه‌یه‌ كه‌مه‌لاى نه‌بێو پێویستیان به‌مه‌لا هه‌بێ؟

گوتى: به‌ڵێ، دێى (موانى خواروو) پێویستیان پێیه‌تى. 

گوتم: چۆن چاومان پێیان بكه‌وێ؟ 

گوتى: مامۆستا مه‌لا حه‌مه‌ومینى ئه‌م دێیه‌( 2)و مامۆستا مه‌لا ره‌حیمى گرێزه‌ مامۆستاى ئه‌ م ناوه‌  دائه‌مه‌زرینن.

گوتم: چۆن بیان بینین؟ خۆ من هیچیشیان ناناسم؟ 

گوتى: كارى به‌خێره‌، من د ه‌ ڕ ۆم بزانم مامۆستا مه‌لا حه‌مه‌ومین له‌ماڵه‌ یان نه‌؟ ئه‌گه‌ر له‌ماڵ بوو ئه‌وا پێكه‌وه‌ ده‌چین بۆلاى.

گوتم: زۆرمه‌منون? خوا جه‌زاى به‌خێرت بداته‌وه‌.

پاش ماوه‌ یه‌ك هاته‌وه‌ وگوتى: مامۆستا له‌ماڵه‌ فه‌رموو بابچین بۆلاى.

 به‌ڵێ پێكه‌وه‌ رۆیشتین بۆ ماڵ مامۆستا، مامۆستام پێشتر نه‌دێبوو، به‌لاَم وه‌ك ناسراوێك رێزى لێگرتین خوا پاداشتى بداته‌وه‌، ئه‌م مامۆستایه‌ پاش چه‌ند ساڵێك له‌ده‌وره‌ى مامۆستایه‌تى سه‌ره‌تاییدا به‌شدارى كرد، و بووبه‌ مامۆستاى سه‌ره‌تایى له‌ هه‌ ڵه‌بجه‌دا، پیاوێكى موسڵمان و خوا ویست و ئیسلام دۆست بوو، یه‌كێك بوو له‌و برا قه‌دیمانه‌ى له‌سه‌رده‌مى مامۆستا محمد محمود الێواف دا به‌یعه‌تیان دابوو، به‌لاَم به‌هۆى ئه‌وه‌ وه‌ كه‌له‌دێهات و دوور له‌دۆستان بوو زۆرگه‌ شه‌ى نه‌كردبوو، ده‌نا ئیخلاێێكى زۆرى هه‌بوو، -  [ ولانزكي أحدا على الله- ]  پیاوێكى زۆر پاك بوو.  پاش خۆ پێناساندن گوتم: مامۆستا گیان! ئه‌وى راستى بێ من ده‌ مه‌وێ له‌ و دێیه‌ دا ببمه‌ مه‌لا، و پێم خۆشه‌ جه‌نابیشت یارمه‌تیم بده‌یت.

گوتى: به‌سه‌ر چاو، به‌لاَم مامۆستا! تۆ مناڵت هه‌یه‌؟

گوتم: كچێكم هه‌یه‌ ته‌مه‌نى شه‌ش مانگه‌.

گوتى: به‌خوا ما مۆستا! ئه‌م دێیه‌ زۆر گه‌رمه‌? میشووله‌ى زۆره‌? تۆیش خه‌ڵكى ئه‌و كوێستانه‌ى ناتوانى تیایا بحه‌سییته‌وه‌، ده‌مو ده‌س ئه‌و كچتانه‌ گه‌رما ده‌یبا، یا مه‌لاریا ده‌یكوژێ.

منیش هه‌ر سوور بووم له‌سه‌ر مه‌به‌سته‌كه‌ى خۆم. ئاخرى كه‌زانى من هه‌ر سوورم له‌سه‌ر ئه‌وه‌ى ببمه‌ مه‌لا له‌ودێیه‌دا و گوێم له‌و قسانه‌ نییه‌ گوتى: باشه‌، ده‌چین بۆگرێزه‌ بۆ لاى مامۆستا مه‌لا ره‌حیم بزانین ئه‌و راى چییه‌؟

4- مامۆستا ره‌حیمى گرێزه‌: 

پاش نانى نیوه‌ ڕ ۆ چووێن بۆ گرێزه‌، هه‌روه‌ ك له‌  وه‌  پێش باسم كرد مامۆستا ره‌حیمم نه‌دێبو، ئه‌ویش زۆر رێزى لێگرتین خوا پاداشتى خیرى بداته‌وه‌. ( 3) مامۆستا ئه‌مین منى پێناساند و گوتى: ئێستا ده‌یه‌وێ له‌موان ببێته‌ مه‌لا، منیش پێم گوتووه‌ كه‌ئه‌و دێیه‌ به‌كه‌ڵكى تۆ نا یه‌ت به‌لاَم قه‌ناعه‌تى نه‌كردووه‌? ئێستاش حه‌زده‌كه‌ین راى جه‌نابت بزانین.

ئه‌ویش زۆر رێزى نواندو پاشان گوتى: من وانازانم ئه‌ودێیه‌ به‌عه‌مه‌لى تۆبیت. كۆمه‌لێ شت هه‌یه‌، یه‌كێك له‌وانه‌ هه‌واى ناسازو میشووله‌ى زۆرو مه‌لاریاى ترسناك وچه‌نده‌ ها شتى تریش.

به‌لاَم من هه‌ر حه‌زم لێى بوو، پاش چایى خواردنه‌وه‌و میوه‌خواردن كتێبێك دانرا بوو، مامۆستا ئه‌مین سه‌یرى كردو هه‌ندێكى لێخوێنده‌ وه‌، رسته‌یه‌كى هاته‌ به‌رده‌ م هه‌ رچى هه‌وڵى دا بۆى راست نه‌بووه‌وه‌، ئینجا مامۆستا ره‌حیم گرتى به‌ده‌ستییه‌وه‌ قه‌ده‌ر وابوو له‌ویش عاێى ببێ، ئینجا داى به‌من و گوتى: به‌ڵكو تۆ راستى بكه‌یته‌وه‌، منیش له‌راستیدا خۆم به‌خوێنده‌وار نه‌ده‌زانى، به‌لاَم ویستى خوا وابوو هه‌ر له‌گه‌ڵ خوێندمه‌وه‌ به‌دروستى خوێندمه‌وه‌، ئاى مامۆستا ره‌حیم چه‌ندى پێخۆشبوو!! زۆر ته‌عریفى كردم و هات به‌شان وباڵمدا، به‌لاَم من خۆمم ده‌ناسى و به‌و قسانه‌ى ئه‌و مه‌غروور نه‌بووم، تێگه‌یشتم كه‌ئه‌مه‌ لوتفى خودایه‌ وبه‌س، بۆ ئه‌ وه‌ى من له‌پێشچاو ئه‌واندا مه‌كانه‌تێكم بۆ دروست ببێ.

پێش نوێژى عه‌سر رۆیشتین بۆ (مووان) وچووینه‌ مزگه‌وته‌كه‌وه‌و هه‌ندێ  ریشسپى خه‌ڵكى ئاوایى هاتن و بۆ ئیمامه‌تى نوێژى عه‌سر مامۆستا ره‌حیم و مامۆستا ئه‌مین منیان پێشخست، پاش نوێژ باسى مه‌لا وخه‌لاَت و به‌راتى مه‌لا كرا، ئه‌و ئه‌ندازه‌ى ئه‌وان گوتیان: مامۆستاكان پێى رازى نه‌بوون به‌لاَم من خۆم پێم باشبوو.

سه‌عاتێ رۆژى مابوو كه‌هاتینه‌وه‌ بۆ كانىپانكه‌، مامۆستا ره‌حیم گوتى: كاتى خۆى من له‌دێى دار به‌ڕ ووله‌دا مه‌لا بووم دێیه‌كى زۆر باشه‌، له‌وماوه‌ پێشووه‌دا بیستم كه‌مه‌لایان نییه‌، ئه‌گه‌ر ئه‌وان مه‌لایان نه‌گرتبێ ئه‌و دێیه‌ هه‌زار قات لێره‌ باشتره‌، ئه‌و شه‌وه‌ رۆیشتین بۆ داربه‌ڕ ووله‌? بووین به‌میوانى حاجى ره‌ووف، حاجى ره‌ووف پیاوێكى پیاوانه‌و میوانپه‌زێرو ته‌بیعه‌ت سه‌خى بوو، له‌گه‌ڵ مامۆستا ره‌حیمیشدا وادێاربوو كه‌ زووتر به‌ینیان خۆشبووه‌. پیاو ماقولاَنى ئاوایى ئه‌وشه‌وه‌ هاتن و ده‌ستكرا به‌قسه‌كردن، و پاشان مامۆستا ره‌حیم گوتى: حاجى عومه‌ر، مه‌لایه‌كى باشم بۆ هێناون، حاجى عومه‌ر كوێخاى دێیه‌كه‌و وه‌ك سه‌رۆك عه‌شره‌تیش وا بوو، پیاوێكى رووخۆش، قسه‌زان وتێگه‌یشتوو بوو، سه‌یرێكى منى كرد، منیش كه‌واو سه‌ڵته‌یه‌كى تازه‌م له‌به‌رابوو، جبه‌یه‌كم كردبو به‌سه‌ریا، جامه‌دانه‌یه‌كى خنجیلانه‌م به‌سه‌ره‌وه‌بوو، ته‌نكه‌ ریشه‌كه‌یشم تا شیبوو، ئه‌وكاته‌ ته‌مه‌نم بیست ساڵى ته‌واو بوو، وام هه‌ستكرد كه‌خوا خۆشه‌ویستى منى خسته‌ دڵیه‌وه‌، به‌ڵێ، رێكه‌وتین له‌سه‌ر ئه‌وه‌: سالاَنه‌ چل دێنار پاره‌و ماڵى بارێ دارو شه‌ست ربه‌گه‌نم وجۆم بده‌نێ، زه‌كاتى دانه‌ویڵه‌و مالاَتیش هه‌رچه‌ندێان بۆ هێنام ئه‌وه‌ خۆم و شانسى خۆم، له‌سه‌ر ئه‌و ئه‌ندازه‌  یه‌ رێكه‌وتین. 

حاجى عومه‌ر گوتى: مامۆستا گیان، خه‌ڵكى ئه‌م دێییه‌ دوو به‌ره‌بابین، ئێمه‌ بیست و پێنچ ماڵێك ده‌بین و ئه‌وانى تریش ده‌ماڵێك ده‌بن و پێنچ ماڵێكى غه‌ریبه‌شمان هه‌یه‌، ئێمه‌ بووه‌ته‌ شه‌ڕ و ناكۆكیمان و دوژمنایه‌تیمان به‌هێز بووه‌، به‌جۆرێكى وا گه‌یشتۆته‌ شه‌ڕ ه‌ تفه‌نگ، جا ئێستا ئێمه‌ ئه‌وه‌مان له‌تۆ ئه‌وێت هه‌رگیز داواى هیچیان لێ نه‌كه‌یت، به‌لاَم ئه‌گه‌ر خۆیان بۆیان هێنایت ئێمه‌ هیچ مانیعێكمان نییه‌، پێمان خۆشه‌ چۆن وچاكییان له‌گه‌لاَ بكه‌یت، نه‌ێیحه‌ت و ئامۆژگارییان بكه‌یت، به‌لاَم پێمان ناخۆشه‌ داواى شتیان لێبكه‌یت.

گوتم: ئینشائه‌ڵلا له‌وباره‌  وه‌ دڵنیابن. قه‌رار وا بوو كه‌پاش سێ رۆژى تر بێن بۆپێنجوێن به‌شوێن ماڵه‌كه‌مدا.

 به‌یانى كه‌له‌ئاوایى هاتینه‌ده‌ر چه‌ند پیاوێكیان تاسه‌ر جاده‌ى قیره‌كه‌ بۆ خواحافیزیكردن هاتن له‌ ته‌كماندا.

5- مامه‌قاله‌:

یه‌كێك له‌ریش سپیه‌كانى ئه‌وبنه‌ماڵه‌كه‌ى تر كه‌پێان ده‌گوت:( مامه‌قاله‌) مام قادر له‌سه‌ر جاده‌ كه‌ چاوه‌ ڕ وانى ترومبێلى ده‌كرد بچیت بۆ سلێمانى، قیِراندى و گوتى: كاكه‌، ئه‌گه‌ر مه‌لا بۆ ئێمه‌ ده‌گرن ئێمه‌ مه‌لامان ناوێ، ئه‌وانیش زۆریان پێ ناخۆش بوو، به‌توڕ ه‌ییه‌كه‌وه‌ گوتیان: ئێمه‌ مه‌لامان بۆخۆمان هێناوه‌.

ئیتر ئێمه‌ رۆیشتینه‌وه‌ بۆ كانىپانكه‌، له‌وێدا من خوا حافیزیم له‌وان كردو رۆیشتمه‌وه‌ بۆ پێنجوێن چاوه‌ ڕ وانى ئه‌وه‌ بووم پاش سێ رۆژه‌كه‌ بێن به‌شوێنمدا، دوو رۆژێش به‌سه‌ر وه‌خته‌كه‌دا تێپه‌ڕ ى به‌لاَم دێار نه‌بوون، له‌و كاته‌دا خه‌ڵكى ده‌  ترسا كه‌حكومه‌تى به‌عس ناوچه‌كه‌ بوردومان بكات، له‌دڵى خۆمدا گوتم: له‌وانه‌یه‌ له‌ترسا نه‌هاتبن، منیش چاوه‌ڕ وان بووم و ماڵم پێچابووه‌ وه‌   و خۆم ئاماده‌كردبوو، ئیتر خۆم جیبێكى لاندرۆڤه‌رم به‌كرێ گرت و ماڵه‌كه‌م تێكرد، ماڵه‌كه‌یشم بریتى بوو له‌: دوو قاڵى بچكۆله‌ى ئێرانى كه‌به‌قه‌رز هێنا بووم له‌گه‌ڵ سێ ده‌ست نوێندا بۆ خۆم و خێزانم و دایه‌گه‌وره‌ م، وه‌بێشكه‌ى كچه‌كه‌یشم، ئیتر هیچمان نه‌بوو تێیبكه‌ین به‌دارى گزره‌ پڕ مانكرد.

6-هه‌ڵوێستى مامۆستا ئه‌مین:

 ئه‌و رۆژه‌ كه‌له‌پێنجوێنه‌وه‌ هاتین  گه‌یشتینه‌ كانىپانكه‌ لامان دا، رۆیشتم سه‌رێكم لێ داو گوتم ئه‌وا ماڵه‌كه‌م هیناوه‌. 

گوتى ئه‌ى ئه‌ وان نه‌هاتوون به‌شوێنتا؟ 

گوتم: نه‌وه‌للاَ، له‌وانه‌یه‌ له‌بۆمبارانى ئه‌وناوه‌ ترسابن.

گوتى: ده‌ى دابه‌زن ئیسراحه‌تێ بكه‌ن.

گوتمان: خوا جه‌زاى خێرتان بداته‌وه‌، با دوا نه‌كه‌وین چونكه‌ هاوینه‌و ئه‌م ناوه‌? گه‌رمه‌، نه‌ وه‌ك مناڵه‌كه‌مان ناڕ ه‌  حه‌ت ببێ.

گوتى: ده‌باشه‌و سواربوو له‌ته‌كماندا، هه‌رچه‌ند گوتم: زه‌حمه‌ت مه‌كێشه‌و ته‌شریف مه‌هێنه‌ ئێمه‌ خۆمان ده‌رۆین، بێسوود بوو هه‌رهات له‌گه‌ڵماندا.

كه‌ رۆیشتینه‌ ناو ئاوایى حاجى ئه‌حمه‌د كه‌ دراوسێى ماڵى مه‌لا بوو، یه‌كێك بوو له‌پیاو ماقولانى ئاوایى زۆر پیاوانه‌ هات به‌ده‌ممانه‌وه‌، خۆشى و شادى ده‌ربڕ ى و مه‌ڕ ێكى بۆ سه‌ربڕ ین، منیش ومامۆستا ئه‌مینیش له‌راستیدا ئه‌م رێزگرتنه‌مان زۆر پێ خۆشبوو.

 پرسیمان: ئه‌وه‌ بۆچ نه‌هاتن به‌شوێن ماڵه‌كه‌مدا؟

گوتیان: كاتێ ئێمه‌ خواحافیزیمان كردێت، ئه‌و كابرا نا له‌باره‌ له‌سه‌ر جاده‌كه‌دا ئه‌و قسه‌یه‌ى كرد، ترساین دڵت یه‌شابیت، گوتومانه‌: ئه‌گه‌ر بیش چین به‌شوێنیا نایه‌ت و زویر بووه‌. 

پاش نان خواردن مامۆستا ئه‌مین گوتى: ئیتر من ئه‌ڕ ۆمه‌وه‌، بۆیه‌ هاتیشم له‌گه‌ڵتانا چونكه‌ كه‌سێكى خه‌ڵكى ئاواییم نه‌بینى هاتبێ به‌شوێنتانا، له‌ وه‌ترسام په‌ شیمان بووبنه‌وه‌، گوتم: ئه‌گه‌ر زانیم وابوو ئه‌وا له‌گه‌ڵ خۆما ئه‌یانهێنمه‌وه‌ بۆ كانىپانكه‌!! وا كه‌ئێستا ئه‌و هه‌موو رێزه‌یان گرتى وئه‌و خۆشحاڵییه‌یان ده‌ربڕ ى ئیتر من به‌دڵئاسووده‌یى ئه‌گه‌ڕ ێمه‌وه‌!!

به‌ڕ استى هه‌لوێستێكى مه‌ردانه‌و برایانه‌بوو، خوا بیخاته‌ تاى ترازووى حه‌سه‌ناتیه‌وه‌ له‌رۆژى قیامه‌تا.

7- پرسه‌كه‌ى كۆزه ‌ره‌قه‌:  

كاتێ خواى ته‌عالا ویستى شتێك بكات هه‌موو سه‌به‌به‌كانى بۆ ئه‌سازینێ، من تازه‌ رۆیشتبوومه‌ ئه‌و دێیه‌وه‌، كه‌س منى نه‌ده‌ناسى، و له‌وانه‌یشه‌ ئه‌گه‌ر داوام له‌خه‌ڵكى ئاوایى بكردایه‌ رێم بده‌ن بۆ خۆێندن رێیان نه‌دامایه‌، به‌لاَم خواى میهره‌بان وه‌سیله‌یه‌كى سازاند تا خۆشه‌وێستییه‌كم له‌دڵى خه‌ڵكه‌كه‌دا بۆ دروست ببێت، كه‌ئه‌گه‌ر ئه‌و داوایه‌م كرد قبوولى بكه‌ن. به‌بۆ چوونى خۆم  پێم وایه‌ وه‌سیله‌كه‌ ئه‌مه‌بوو:

دوو هه‌فته‌ پاش جێگیر بونمان له‌داربه‌ڕ وله‌ دوو پیاو هاتن وئه‌سپێكیان پێبوو، یه‌كێكیان غه‌ ریبه‌ و ئه‌وى تر خه‌ڵكى دێكه‌ى خۆمان بوو، پاش سه‌لام وكه‌لام ناسراوه‌  كه‌ گوتى: مامۆستا گیان! ئه‌م براده‌ ره‌ له‌كوزه‌  ره‌قه‌ى هاوسێمانه‌وه‌ هاتووه‌ به‌دواى جه‌نابتا، خۆیان مه‌لایان نییه‌و ئافره‌تێكیان له‌دنیا ده‌رچووه‌، به‌ڵكو به‌زه‌  حمه‌تى نه‌زانى بچیت له‌گه‌ڵیا بۆ نوێژو ته‌ڵقینه‌كه‌ى، و ئه‌و ئه‌سپه‌شیان هێناوه‌ تا به‌سوارى بڕ ۆیت.

منیش دایكم- خواعه‌فووى بكات- له‌وێ بوو، بۆیه‌ به‌لامه‌وه‌ گران نه‌بوو، گوتم: باشه‌و رۆیشتم له‌گه‌ڵیانا، كه‌ رۆیشتینه‌ ئه‌وێ مردووه‌كه‌یان بردبووه‌ سه‌ر قه‌بران، ئێمه‌ش رۆیشتین و ماندوو نه‌بوونیمان كردن و فاتیحه‌یه‌كمان خوێند و پاشان من رۆیشتمه‌لاى مردووه‌ كه‌وه‌و هه‌ندێ قورئانم به‌ده‌نگى به‌رز له‌كۆتایى سووره‌تى [  التحريم ] ه‌ وه‌ به‌سه‌را خوێند، پاشان به‌كوردى مه‌عناى ئایه‌ته‌كانیشم بۆ كردن، هه‌ستم كرد زۆریان پێ خۆشبوو، گوێم لێبوو هه‌ندێكیان به‌هه‌ندێكى تریانى ده‌گوت: برا مه‌لا ئه‌بێ ئاوهابێ، به‌خوا مه‌لایه‌كى چاكه‌!! ئه‌مه‌ له‌كوێ هیناویانه‌؟! چه‌نده‌ها قسه‌ى تریش له‌و بابه‌ته‌..

منیش بیستبووم كه‌: خه‌ڵكى كۆزه‌ره‌ قه‌ بۆ مه‌لا باش نین، بۆیه‌ مه‌لا ناتوانێ له‌ناویانا بمێنێته‌وه‌. منیش ئه‌م عاتیفه‌یه‌ى ئه‌ وانم به‌فرسه‌ت زانى بۆ ئه‌وه‌ى هه‌ندێ بێم به‌سه‌ریانا، گوتم: ئه‌وه‌بۆچ مه‌لاتان نییه‌؟ دێیه‌كى گه‌وره‌ى وه‌ك دێى ئێوه‌ نوقێانییه‌ بۆتان مه‌لاتان نه‌بێ!

یه‌كێكیان گوتى: ئه‌رێ به‌ساقه‌كه‌ت بم! مه‌لا بۆچى باشه‌؟  

گوتم: چۆن بۆچى باشه‌؟ ئاخر ئامۆژگاریى و رێنموونییه‌كه‌، مردوو ته‌عزییه‌كه‌، مه‌سائیلێكى شه‌رعى دێته‌ پێش..هتد. كابرا گوتى: ده‌مخۆش، سوێندت بۆ ده‌خۆم دووساڵ مه‌لامان بووه‌ به‌لاَم رۆژێ قسه‌یه‌كى له‌ده‌ م نه‌هاتوته‌ده‌ر، ئیتر چ سوودێك له‌بوونى ئه‌ومه‌لایه‌دا هه‌یه‌؟!

له‌ویا حاڵى بووم بۆچ له‌كاتى قسه‌كردنه‌كانى مندا سه‌رسامى خۆیان ده‌ رده‌بڕ ى!! تمه‌ز ئه‌و مه‌لایه‌ى كه‌رۆیشتووه‌ ده‌م و له‌فزى نه‌بووه‌، و ئه‌وه‌ش حاڵى بووم بۆچ كه‌منداڵ بووم باوكم زۆرى لێده‌كردم به‌ئاوازه‌وه‌ قورئانى بۆ بخوێنم، كاتێ شه‌رمم له‌باوكم ده‌كرد و رووم نه‌بوو به‌ئاوازه‌وه‌ بۆى  بخوێنم لێیده‌دام، به‌ناچارى به‌گریانه‌وه‌ بۆم ده‌خوێند!! ئه‌و ئه‌یزانى كه‌ئینسانى شه‌رمن ناتوانێ خه‌تیب و وتاربێژ بێت.

به‌ڵێ، نوێژ و ته‌ڵقینمان خوێند و هاتینه‌وه‌ بۆ به‌رده‌رگاى ماڵى مردووه‌كه‌، و فاتیحه‌یه‌كمان خوێند، من گوتم: ئیتر ده‌بێ ئیزنم بده‌ن و من ده‌ڕ ۆمه‌وه‌و، خاوه‌ن مردووه‌كه‌ سوێندى خوارد و گوتى: ده‌بێ ئه‌مشه‌و لامان بمێنیته‌وه‌، به‌ناچارى ئه‌و شه‌وه‌ مامه‌وه‌، مه‌جلیسه‌كه‌مان به‌ته‌فسیرو حه‌دیسه‌وه‌ برده‌ سه‌ر، سوپاس بۆ خوا حه‌فتا حه‌دیسێك و حه‌وت جزم قورئانم له‌به‌ربوو، به‌ته‌واوى ئاگایشم له‌ته‌فسیرى دوو جزمیان هه‌بوو، ئه‌و ئه‌ندازه‌ ش بۆ مه‌وعیزه‌ى پرسه‌یه‌ك به‌س بوو، به‌یانى كه‌ویستم بڕ ۆمه‌وه‌ خاوه‌ن پرسه‌كه‌ ته‌لاَقى خوارد و گوتى: ده‌بێ ئه‌م سێ رۆژه‌ له‌گه‌ڵمان دابنیشى.

ئه‌و سێ رۆژه‌ مامه‌وه‌و منیش له‌میحرابى مزگه‌وته‌كه‌دا بووم، ناوبه‌ناو شه‌رحى ئایه‌ت و حه‌دێسێكم ده‌كرد، به‌لاى خه‌ڵكه‌كه‌وه‌ چاوه‌ڕ وان نه‌كراو بوو مه‌لا یه‌ك له‌وته‌مه‌نه‌دا ئاوا مزگه‌وت گه‌رم بكات، بێ ئه‌وه‌ى كتێبێكى له‌به‌رده‌ستابێ یا شه‌رم له‌كه‌سێ بكات، پێیان عه‌جیب بوو، بۆیه‌ هه‌ستم ده‌كرد ناو به‌ناو خه‌ڵكى ئه‌ملاو ئه‌ولا كه‌ ده‌هاتن ده‌یان پرسى: كه‌ى ئه‌م مه‌لایه‌یان هێناوه‌؟ له‌كوێوه‌ هێناویانه‌و شتى تریشیان ده‌گوت، چونكه‌ ته‌عریفكردنى خۆمه‌ پێم جوان نییه‌ باسى بكه‌م.

8- به‌ره‌  بابى ده‌  ماڵى: 

 رۆژى دووه‌م به‌ره‌بابى ده‌ماڵیش هاتن، پرسه‌كه‌ زۆر قه‌ره‌باڵغ بوو، منیش خه‌ریكى قسه‌كردن بووم، خه‌ڵكه‌كه‌ نازانن كه‌ئه‌مانه‌ به‌شدار نه‌بوون له‌هێنانى مندا، كه‌پێیان ده‌گوتن: به‌خوا مه‌لاكه‌تان مه‌لایه‌كى چاكه‌!! ئه‌وه‌ كێ بۆى دۆزینه‌وه‌؟ كێ بۆى په‌یا كردن؟ ئه‌مان شه‌رمه‌سار ده‌بوون، نه‌یان ده‌زانى چى بڵێن؟

كاتێ به‌ره‌بابى بیست و پێنچ ماڵیش هاتن و دییان وا مه‌لاكه‌یان له‌میحرابا دانیشتووه‌و به‌شێوه‌یه‌كى فه‌ێیح و ره‌وان مه‌وعیزه‌ ده‌كات، و سه‌رنجى خه‌ڵكه‌كه‌شیان ده‌دا كه‌ به‌دڵ گوێیان بۆ گرتووه‌و ته‌عریفى ده‌كه‌ن و خۆشیان ده‌وێت، ئه‌مانیش زۆر له‌وان زیاتر خۆشه‌ویستیان زیاد بوو.

لوتفى خوا وابوو ئه‌م پرسه‌و ته‌عزییه‌یه‌ ببێته‌ هۆى ئه‌وه‌ كه‌لاى هه‌ردوو تاقمى ئاوایى پله‌و پایه‌یه‌كم بۆ دروست ببێ، و قسه‌م كێش و قورساییه‌كى هه‌بێ و گوێى بۆ بگیرێ، و كاریگه‌رىخۆیشى له‌ ئاشتبوونه‌وه‌ى هه‌ردوو تاقمه‌كه‌دا هه‌بێ، له‌واقیعیشدا هه‌روا بوو. خوا لێى به‌زیادبێ. 

 [ يارب لك الحمد كما ينبغى لجلال وجهك وعظيم سلطانك ] ، به‌قه‌ده‌ر ژماره‌ى  هه‌موو گه‌ردێله‌كانى بوونه‌وه‌ر سوپاس و ستایش بۆخواى میهره‌ بان كه‌ئه‌و هه‌موو لوتفه‌ى له‌گه‌ڵ مناكرد.

9-خوێندنم له‌سلێمانى: 

   كاتێ من رۆیشتمه‌ داربه‌ڕ ووله‌ هێشتا دروێنه‌ى جۆ ده‌ستى پێ نه‌كردبوو، واته‌: من له‌مانگى چواردا رۆیشتوومه‌ته‌ ئه‌وێ. ئه‌م دێیه‌ مه‌ڕ و مالاَتێكى زۆر زۆریان هه‌بوو، هى وایان هه‌بوو هه‌زار و پێنچ ێه‌د سه‌رى هه‌بوو، له‌به‌ر ئه‌وه‌ هه‌موو رۆژێ ماستیان بۆ شار ده‌برد، و خودى خه‌ڵكى ئاوایى ترومبێلیشیان هه‌بوو، كرێ ترومبێلیش بۆ شار په‌نجا فلس بوو، رۆژێك بیرم كرده‌وه‌ ئه‌رێ بۆچ من درێژه‌ به‌ خوێندنه‌كه‌م نه‌ده‌ م؟ و هه‌موو رۆژێ به‌ترومیله‌كه‌نه‌ ڕ ۆم و بێمه‌وه‌؟!

پرسم به‌ده‌مڕ استانى ئاوایى كرد، ئه‌وانیش خوا هه‌ڵناگرێ نه‌ك هه‌ر رێیان دام به‌ڵكو پێشیان خۆشبوو، به‌ڵێ، منیش هه‌موو رۆژێ ده‌چووم بۆ شارو دوو ده‌رسم ده‌خوێند، ده‌رسێكى شه‌رع( فقه‌) لاى مامۆستا مه‌لا عینایه‌تى ژاوه‌رۆیى كه‌ له‌مزگه‌ وتى دوودرگا بوو له‌ئه‌ێحابه‌سپێ، وه‌ده‌رسیكى ژیربێژى [  منطق ]  لاى مامۆستا مه‌لاعبدالله‌ىچوڕ روستانى كه‌له‌مزگه‌وتى مه‌ولانا خالیدا بوو، تا نیوه‌ى مانگى هه‌شت من به‌م جۆره‌ ده‌رۆیشتم و ده‌هاتمه‌وه‌. 

10- خه‌لاَت و به‌راتم:

  ساڵى یه‌كه‌م  نزیكه‌ى سێ ته‌ن گه‌نم و جۆ و دوو سه‌ر مه‌ڕ  و چل دێنار سه‌رفیتره‌م هه‌بوو، به‌ نیسبه‌ت ئێمه‌ۆه‌  سێ سه‌رخیزان زۆر بوو، قه‌رزمان دایه‌وه‌ كه‌ره‌سه‌ى ناوماڵمان كڕ ى، به‌ته‌واوى بووژاینه‌وه‌، خۆیشمان دوو مریشكمان كڕ یبوو هه‌موو رۆژێ هێلكه‌یان ده‌كرد، له‌دێیه‌كه‌دا ته‌نیا كانییه‌كى تیا بوو كه‌سه‌رچاوه‌ى ئاوبێ، شوێنه‌كه‌ دێم بوو، به‌شى زۆرى كشتوكاڵیان دانه‌وێله‌(گه‌نم و جۆ) بوو، له‌به‌ر ئاوى كانییه‌كه‌دا ته‌ڕ ه‌ سه‌وزه‌و میوه‌شیان به‌رهه‌م ده‌هێنا، وه‌ك شوتى وكاڵه‌ك وخه‌یار و بامیه‌...تاد. ئه‌وى شایه‌نى باسه‌ خه‌ڵكى ئاوایى سه‌رانه‌و موڵكانه‌یان به‌ئاغا نه‌ده‌دا، خۆیان خاوه‌نى موڵكى خۆیان بوون، به‌لاَم ئاوى كانییه‌كه‌یان بۆ زه‌رعاته‌كه‌ به‌ئیجارى سالاَنه‌ ده‌گرت و پاره‌یان به‌عوسمان ئاغایه‌ك ده‌  دا له‌سلێمانى كه‌له‌بنه‌ماڵه‌ى ساحیبقرانه‌كان بوو. له‌و دێیه‌دا ترۆزیشیان ده‌چاند به‌بێ ئاو، چه‌میله‌ ترۆزى داربه‌ڕ وو له‌ به‌ناوبانگ بوو له‌ئاودارىو به‌تامىو ناسكیدا، ئه‌مه‌ ده‌رامه‌تێكى باشى بۆ خه‌ڵكه‌كه‌ هه‌بو، ماڵى وا هه‌بوو سالاَنه‌ له‌ێه‌د دینار زیاتر ده‌ رامه‌تى هه‌بوو. له‌م جۆره‌ میوه‌و سه‌وزانه‌شیان بۆ ئێمه‌ ده‌هێنا خوا پاداشتى خێریان بداته‌وه‌.

ساڵى دووه‌م كه‌خه‌ڵكه‌كه‌ ئاشتى كه‌وته‌ نێوانیان واریداتى منیش زۆر بوو، بۆ نموونه‌: حه‌یوانى زه‌كاتم بووبه‌ یانزه‌ سه‌ر، گه‌نم و جۆ بووبه‌ شه‌ش ته‌ن، وه‌ هه‌روه‌ها شتى تریش.

11- كچه‌ بچكۆله‌كه‌م له‌وێ مرد:

هه‌ر ئه‌و هاوینه‌ كچه‌ بچكۆله‌كه‌م به‌هۆى ئاو و هه‌واى گه‌رمه‌وه‌ گیانى به‌خواى خۆى سپارد و له‌وێ ناشتمان، پێش ئه‌میش دوو كچى ترمان له‌پێنجوێن مردبوو، به‌مه‌وه‌ بوون به‌سیان. پێغه‌ممه‌ریش  صلى اللَّه عَلَيْه وسلم  ده‌فه‌رموێ:  [ عَنْ أَنَسٍ رَضِي اللَّه عَنْه قَال: قَالَ النَّبِيُّ صَلَّى اللَّه عَلَيْه وَسَلَّمَ: " مَا مِنَ النَّاسِ مِنْ مُسْلِمٍ يُتَوَفَّى لَه ثَلاثٌ لَمْ يَبْلُغُوا الْحِنْثَ- سن التكليف-  إِلا أَدْخَلَه اللَّةالْجَنَّةَ بِفَضْلِ رَحْمَتِه إِيَّاهُمْ " ] (4 ). 

 . واته‌: هه‌ركه‌س له‌موسڵمانان سێ منداڵى نا باڵغى بمرێ خواى ته‌عالا به‌فه‌زلى ره‌حمه‌تى خۆى ده‌یخاته‌ به‌هه‌شته‌وه‌. هیوا دارم منیش به‌ر ئه‌و مژده‌ گه‌وره‌یه‌ بكه‌وم.

12- مه‌عهه‌دى ئیسلامى:

له‌20/ 8 / 1969 دا به‌مامۆستاى چوڕ رستانیم گوت: قوربان جه‌نابت رات چییه‌ له‌باره‌ى مه‌عهه‌دى  ئیسلامییه‌وه‌؟ 

گوتى: بۆچ ده‌پرسیت، ده‌ ته‌وێ له‌وێ بخوێنى؟

گوتم: به‌ڵێ.

 گوتى: هه‌ر زۆر موباره‌كه‌و كارێكى باشه‌، ئه‌گه‌ر پێت خۆشه‌، خۆم دێم له‌گه‌ڵتا بۆلاى خه‌تیب؟

گوتم: زۆر مه‌منونت ده‌بم و سوپاسیشت ده‌ كه‌م و خوا جه‌زاى به‌خێرت بداته‌وه‌.

سبه‌ینى له‌گه‌ڵ مامۆستاى چورروستانیدا رۆیشتین بۆلاى مامۆستاخه‌تیب له‌مزگه‌وتى گه‌وره‌، ئه‌و كاته‌ مه‌عهه‌دى ئیسلامى له‌وێ بوو. باش سه‌لام و چۆن وچاكى، مامۆستاى چوڕ روستانى گوتى: خه‌تیب، ئه‌م كوڕ ه‌ ته‌ڵه‌به‌یه‌كى زه‌ كییه‌، و لاى من ئه‌خوێنى، و ئێستا ئه‌یه‌وێ بێت له‌مه‌عهه‌دا بخوێنێ، تۆیش یارمه‌تى بده‌.

ئه‌ویش گوتى: قوربان! به‌سه‌رچاو، ئینجا رووى كرده‌ من و گوتى: چیت خوێندووه‌؟

گوتم: (عه‌وامیلى به‌ركێوى وته‌سریفى زنجانى و ئیزهار و ێه‌مه‌دییه‌و ته‌ێریفى مه‌لا عه‌لى و وه‌  زع و ئیستیعاره‌و سیوتى و مینهاج)م خوێندووه‌، جگه‌ له‌وه‌  ش حه‌وت جزم قورئان و حه‌فتا حه‌دێسم له‌به‌ره‌، و ئێستاش لاى مامۆستا  [ مغنى الطلاب ]  ده‌خوێنم.

گوتى: عه‌سكه‌ریت له‌سه‌ره‌؟

گوتم: نه‌خێر، له‌سه‌رم نییه‌. 

گوتى: ئێمه‌ نامه‌یه‌كت ئه‌ده‌ینێ بۆ ته‌جنید، جوابه‌كه‌یمان بۆ بێنه‌وه‌.

گوتم: باشه‌، نامه‌ى دامێ بردم بۆ ته‌جنیدى سلێمانى، ئه‌وانیش نا مه‌یه‌كیان دامێ بۆ ته‌جنیدى گشتى له‌به‌غداد، ئه‌وانیش بۆیان نووسیم كه‌هیچ مانیعێكیان نییه‌ هه‌ڵگرى نامه‌ ببێته‌ قوتابى لاى ئێوه‌، چونكه‌ موعیله‌و خزمه‌تى سه‌ربازى به‌وبۆنه‌  وه‌ له‌سه‌ر دوا خراوه‌.

13- له‌پۆلى چه‌ندم؟

له‌راستیدا خۆم نه‌مده‌زانى له‌پۆلى چه‌ند  ده‌بم؟  رۆژێك له‌سه‌رمێزه‌كه‌ى مامۆستا خه‌تیب ناوى خۆم له‌لیستى پۆلى پێنجا بینییه‌وه‌، له‌دڵه‌وه‌ زۆرم پێ ناخۆش بوو به‌لاَم هیچ قسه‌یه‌كم نه‌كرد، تا ئه‌و رۆژه‌ى موافه‌قه‌ته‌كه‌ى ته‌جنیدم هێنایه‌وه‌، مامۆستا شێخ موسته‌فاى شێخ مارف له‌وێ بوو، یه‌كترینمان ده‌ناسى پاش چۆن و چاكى لێى پرسیم: ئه‌ۆه‌ لێره‌ چ ده‌كه‌یت؟

 منیش گوتم: ده‌مه‌وێ بخوێنم.

گوتى: له‌پۆلى چه‌ندى؟

گوتم: نازانم، به‌لاَم له‌وانه‌یه‌ له‌پۆلى نۆ، یا ده‌دا بم!!

مامۆستاخه‌تیب سه‌رێكى به‌رزكرده‌ۆه‌و به‌سه‌رسامییه‌وه‌ سه‌یرێكى كردم، من هیچم نه‌گوت و ئه‌ویش هیچى نه‌گوت. بۆ سبه‌ینێ كه‌ هاتمه‌وه‌ ناوم له‌لیستى پۆلى هه‌شته‌مدا بوو. ئه‌و كاته‌ له‌واتاى ئه‌و په‌نده‌ كوردێیه‌ حاڵى بووم كه‌ئه‌ڵێت: له‌تۆ حه‌ره‌كه‌ت و له‌خوایش به‌ره‌كه‌ت، دێفاع له‌مافى خۆت بكه‌ تا خوایش یارمه‌تیت بدات.

14-  چۆنم خوێند ؟

ئه‌و ساڵه‌ جگه‌ له‌رۆژه‌ ته‌عتیله‌كان هه‌موو رۆژێ ده‌ چووم بۆ سلێمانى بۆ مه‌عهه‌د، دێیه‌كه‌ نیو سه‌عات به‌پێ له‌سه‌ر جاده‌ى قیرتاو دوور بوو، له‌زستانا دره‌نگ خۆر ده‌كه‌وت له‌به‌رئه‌وه‌ خه‌ڵكى ئاوایى دره‌نگ ده‌چوون بۆشار، ده‌بوا به‌ترومبێلى تر برۆیشتمایه‌و ماوه‌یه‌كیش له‌سه‌رجاده‌ چاوه‌ڕ وانیم بكردایه‌ تاترومبێلم ده‌ست ده‌كه‌وت. جارى واهه‌بوو باران و قوڕ  و چڵپاو، یا به‌فرو باو بۆران بوو، ده‌بوا ئه‌و رێگه‌یه‌ به‌پێ بڕ ۆیشتمایه‌، له‌وێش هه‌ندێ جار له‌ناو ترومبێله‌كه‌دا جێم ده‌ست نه‌ده‌كه‌وت، ناچار خۆم به‌چه‌مه‌نلغى ترومبێله‌كه‌دا هه‌ڵده‌واسى تاناوشار، له‌ئه‌سحابه‌سپى داده‌به‌زیم دووباره‌ به‌پێ تا مزگه‌وتى گه‌وره‌       ده‌ ڕ ویشتم.

راسته‌ئه‌ م رێ رۆیشتنه‌ زه‌ حمه‌ تێكى زۆر بوو، به‌لاَم خێرێ گه‌وره‌ى زۆرى پێوه‌بوو، ماوه‌یه‌كى زۆر بوو ئێش و ئازارێكى سه‌خت له‌ئه‌ژنۆ كانمدا دروست ببو، هه‌ر ده‌ رمانێكم به‌كارده‌هێنا بێ سوود بوو، جارى وا ده‌بوو نه‌مده‌توانى بڕ وَمه‌ سوجده‌، كاتێ كه‌ داده‌نیشتم یابه‌رز ده‌بوومه‌وه‌ ئێش به‌جه‌رگم ده‌گه‌یشت، ئه‌وساڵه‌ جوتێ پۆتینى نوێى چیكۆسلۆفاكیم له‌پێدابوو، ناوه‌كه‌یان خورى بوو، زۆرگه‌رم بوو، له‌و رۆیشتنه‌دا پێم عاره‌قى ده‌ كرده‌  وه‌، ئیتر ئه‌و ئازاره‌م له‌كۆڵ كه‌وت، حاڵى بووم كه‌ ئازاره‌كه‌ى ئه‌ژنۆم به‌هۆى ژێر پێمه‌وه‌ بووه‌، له‌به‌ر ئه‌ وه‌ هه‌ركات ئازار له‌ئه‌ژنۆمدا دروست ببوایه‌ ژێرقاچم به‌خورى گه‌رم دا ده‌پۆشى.

15- ئاشنا بوونم به‌برایان:

هه‌ر ئه‌و ساڵه‌ له‌مه‌عهه‌دى ئیسلامیدا كه‌ من له‌پۆلى هه‌شته‌م بووم، به‌هۆى براده‌رێكه‌وه‌ ئاشناییم له‌گه‌ڵ قوتابخانه‌ى برایاندا په‌یاكرد، له‌پۆلى ده‌ یه‌مدا عومه‌ر سه‌نگاوى و محه‌مه‌دى خه‌لیفه‌و عه‌بدول كه‌ریمى شارباژێڕ ى و مه‌حموودى پشده‌رى و محه‌مه‌دى نالى و مه‌حموودى گه‌لاَڵه‌یى لایه‌نگرى برایان بوون.

رۆژێكیان عومه‌رى سه‌نگاوى گوتى: پێم خۆشه‌ ئه‌م نیوه‌ ڕ ۆیه‌ لاى من پێكه‌وه‌ نان  بخۆین.

گوتم: باشه‌. 

نان و كه‌بابێكى باشى كڕ ى و رۆیشتینه‌وه‌ بۆ مزگه‌وتى حاجى كه‌ریمى بێكراس چونكه‌ له‌وێ ئیمام بوو، پاش نانخواردن هه‌ندێ قسه‌مان كرد و باسى وه‌زعى موسڵمانان، و ئه‌ركى سه‌رشانى ئێمه‌ى موسڵمان به‌تایبه‌ت فه‌قێ و مه‌لا  كه‌ له‌به‌ر خاترى خواو بۆ خوا ده‌خوێنن چه‌ند گه‌وره‌یه‌!! كتێبێكى  [ إلى الشباب ] ى نووسراوى حه‌سه‌نول به‌نناى شه‌هید له‌وێ دانرا بوو، هه‌ندێ له‌په‌ڕ ه‌ كانیم هه‌ڵدایه‌وه‌ قسه‌ى خۆش و جوانم پێشچاو ده‌كه‌وت، به‌كاك عومه‌رم گوت: ئیجازه‌ هه‌یه‌ له‌گه‌ڵ خۆمدا بیبه‌م بیخوێنمه‌وه‌؟

گوتى: به‌ڵێ، به‌لاَم پیشانى كه‌سى نه‌ده‌یت.

گوتم: باشه‌. بردمه‌وه‌و له‌داربه‌ڕ ووله‌ خوێندمه‌وه‌، قسه‌كانى ناو ئه‌و كتێبه‌ ئه‌وه‌بوو كه‌من به‌شوێنیا عه‌وداڵ بووم، له‌دڵى خۆما گوتم: له‌وه‌ ده‌ چێ ئه‌مه‌ هه‌ر ئه‌وخه‌وه‌بێ كه‌له‌ته‌مه‌نى حه‌وت ساڵیدا بینیم و بۆ باوكم گێڕ ایه‌وه‌و ئه‌ویش له‌خۆشیدا باوه‌شى پیاكردم و ئه‌ملاولاى ماچكردم و هه‌ندێ دوعاى خێرى بۆ كردم. به‌ڵێ، ئه‌وه‌ سه‌ره‌تاى ئاشنا بوونم بوو به‌ قوتابخانه‌ى برایان. وه‌ بو ساڵى داهاتوو رۆیشمه‌ ریزیانه‌وه‌ سوپاس بۆ خوا.

#   #   #

16- خوا شتێكى ویست وه‌ سیله‌كانى ساز ده‌كات:

مامۆستا خه‌تیبم زۆر خۆش ده‌ ویست، له‌گه‌ڵ شێخ فاتیح دا زۆر براده‌ر بووین، خواى ته‌عالا چه‌ند وه‌سیله‌یه‌كى سازاند بۆ ئه‌وه‌ى منیش لاى مامۆستا خه‌تیب مه‌كانه‌تێكم بۆ دروست ببێ یه‌كێك له‌وانه‌ ئه‌وه‌   بوو رۆژیك مامۆستاى ته‌ فسیرمان نه‌هاتبوو، مامۆستا خه‌تیب له‌بیاتى ئه‌و هات ده‌رسمان پێ بڵێ، قسه‌هات به‌قسه‌داو گوتى: كێ ده‌ زانێ بۆچ خوا له‌سوره‌تى [ الناس ] دا یه‌كه‌مجار وشه‌ى( [  رب ]  و دووه‌مجار  [ ملك ] و پاشان وشه‌ى [  إلة ]  ى به‌كار هێناوه‌؟

كه‌س ده‌ستى به‌رز نه‌كرده‌وه‌، منیش رۆژێ پێشتر به‌قه‌ده‌رى خوا ته‌ما شاى ئه‌و مه‌وزووعه‌م كردبوو باش ئا گام لێى بوو، ده‌ستم هه‌ڵبڕ ى و گوتم: له‌ته‌فسیرى نه‌سه‌فیدا ده‌ڵى: ئینسان به‌سێ قۆناغدا تێده‌په‌ڕ ێ: قوناغى مناڵى په‌روه‌ردگارى پێویسته‌، له‌كاتى لاویه‌تىو بڕ بڕ ه‌ى گه‌نجیه‌تیدا چاو ده‌بڕ ێته‌ موڵك و ده‌سه‌لاَت، له‌كاتى كامڵبوون و پیریه‌تیدا عیباده‌ت ده‌كات و بۆ لاى خوا ده‌گه‌ڕ ێته‌وه‌.  له‌هه‌موو ئه‌م حاڵه‌تانه‌دا خوا رێنموونى  پێغه‌ممه‌ر-  [ صلى اللةعليةوسلم ] - وئوممه‌ته‌كه‌ى ده‌كات كه‌خوێان له‌شه‌ڕ ى شه‌یتانى( ئینس وجین) دیارو شاراوه‌ بپارێزن و بۆ ئه‌و مه‌به‌سته‌ش په‌نا به‌خوا ببه‌ن، خوایش له‌هه‌رسێ حاڵه‌ته‌كه‌دا پێویستى مروڤه‌، چونكه‌  په‌روه‌ردگارى خه‌ڵكى وپاشاو خوایشیانه‌، ئه‌ویش نا ته‌واوییه‌كانى بۆ راستكردمه‌وه‌، و زۆر زۆرى پێ خۆش بوو، ئه‌مه‌و ده‌رچوونى سه‌رى ساڵیشم  به‌ یه‌كه‌مى پۆل. 

17- یه‌كه‌مى  پۆل:

ئه‌و ساڵه‌ له‌مه‌عهه‌دى ئیسلامیدا زۆر كۆششم كردو هه‌وڵم دا، نا هه‌قیشم نه‌بوو ئه‌وهه‌موو زه‌حمه‌ته‌م ده‌كێشا ئه‌ى بۆ ئه‌وه‌نده‌ نه‌خوێنمه‌وه‌ كه‌به‌خۆڕ ایى نه‌ڕ وات؟ له‌راستیدا چونكه‌ یه‌كه‌م ساڵیشم بوو ده‌ترسام كه‌بكه‌وم و خه‌ڵكیش  گالته‌م پێ بكه‌ن و پێم بلێنَ: تۆ ئه‌م هه‌موو قوڕ و چڵپاوه‌ ت كوتا و ده‌ریش نه‌چوویت؟! با ئه‌وه‌نده‌ت بخوێندایه‌و هه‌وڵت بدایه‌ ره‌نج به‌زایه‌ نه‌بوویتایه‌! به‌ڵێ سوپاس بۆ خوا ئه‌و ساڵه‌ نه‌ك هه‌ر به‌ده‌رچوون ده‌رچووم، به‌ڵكو یه‌كه‌مى پۆله‌كه‌شمان بووم.

18- یه‌كه‌م كوڕ م له‌داربه‌ڕ ووله‌ له‌دایك بوو:

یه‌كه‌م كوڕ م به‌هائوددێن [ بهاءالدين ]  له‌رۆژى بیستى شه‌شى/1970ز له‌دێى داربه‌ڕ ووله‌ له‌دایك بوو، ئه‌و رۆژه‌ دواین ئیمتیحانى سه‌رى ساڵمان بوو، كه‌له‌ سلێمانى هاتمه‌وه‌ ده‌نگى منداڵى ساوام گوێ لێبوو، گوتم: ئافره‌ت! ئه‌وه‌ چییه‌ خۆ تۆ به‌یانى هیچ ده‌نگت نه‌بوو؟ گوتى: وتوومه‌ ئه‌گه‌ر قسه‌ بكه‌م له‌وانه‌یه‌ بیرو هۆشى مه‌شغووڵ ببێت، و له‌ئیمتیحانه‌كه‌یا باش  نه‌بێ، ئافره‌ تانى ئاواییش زۆرباشن و یارمه‌تیم ده‌ده‌ن، ئیتر چ پێویست ده‌ كات به‌تۆ بڵێم، بۆیه‌ هیچم پێ نه‌گوتى!!

گوتم: خوا پاداشتى خیرَت بداته‌وه‌، به‌راستى ئه‌مه‌یه‌ ئیسار، له‌راستیدا خێزانم هه‌ڵوێستى زۆر جوان جوانى هه‌بوو خوا بۆى بخاته‌ تاى ترازووى كرده‌وه‌ باشه‌كانیه‌ وه‌ له‌رۆژى قیامه‌تا.

كاتى خۆى ژیانى شێخ به‌هادێنى ته‌وێڵه‌یى و مامۆستا مه‌لا به‌هام خوێندبوه‌وه‌، دوو كه‌سایه‌تى گه‌وره‌و خزمه‌تگوزار به‌دێنه‌كه‌یان بوون- ره‌حمه‌تى خوایان لێ بێ- منیش به‌ناوى ئه‌و دوو زاته‌وه‌ ناوم نا به‌هادێن.

پاش هه‌فته‌یه‌ك به‌سه‌ر له‌دایك بوونیا حه‌وتم (عه‌قیقه‌)مان بۆ كرد، دوو مه‌ڕ مان بۆ سه‌ربڕ ى و نانێكى باشمان دروستكرد و هه‌موو پیاوانى ئاواییمان ده‌عوه‌ تكرد. 

19-  شاییه‌كه‌ى دار به‌ڕ ووله‌:

یه‌كێ له‌و به‌ره‌  بابه‌ى  كه‌به‌ینم خۆشبوو له‌ته‌كیا ژنى بۆ كوڕ ه‌كه‌ى ده‌ هێنا، ئه‌م پیاوه‌ شارباژێڕ ییه‌كى زۆرى خزمى خێزانى و زیاد له‌لقێ پێشمه‌رگه‌ى ده‌عوه‌ت كردبوو، ئه‌وانیش له‌نزیك كانى ژنانه‌وه‌ هه‌ڵپه‌ڕ كێیان ده‌ست پێكرد و عیوه‌عیویان ده‌ هات، منیش له‌ماڵ خۆمان رۆیشتمه‌ ده‌ره‌وه‌ و هه‌ندێ ئامۆژگاریم كردن، وه‌ك ئه‌وه‌ كه‌شوێنه‌كه‌تان له‌نزیك كانى ژنانه‌وه‌یه‌و كانییه‌كه‌ش سه‌رى نه‌گیراوه‌و ئافره‌ته‌كانیش هه‌موو دایك وخوشكى خۆتانن، له‌شوێنێكى دوورتره‌وه‌ هه‌ڵپه‌ڕ كێ بكه‌ن و هه‌وڵبده‌ن نه‌بێته‌ ره‌شبه‌ڵه‌ك وحه‌رام، خوا هه‌ڵناگرێ ده‌ستیان به‌رداو وازیان له‌هه‌ڵپه‌ڕ كێیه‌كه‌ هێنا، پاش گه‌ڕ انه‌وه‌م بۆ ماڵ، كۆمه‌ڵێ له‌پیاو ماقولاَنیان هاتن بۆ ماڵه‌وه‌و پێان گوتم كه‌: سبه‌ینێ شاییه‌و عاده‌تى شاییش وایه‌ هه‌ڵپه‌ڕ كێى تیا ده‌بێ و جه‌نابیشتان خۆتان ناڕ ه‌حه‌ت مه‌كه‌ن، ئێمه‌ هاتووین كه‌ ئیجازه‌ مان بده‌  ن!!

منیش به‌خێر هاتنێكى گه‌رمم كردن و پێم گوتن: ئێوه‌ ده‌بێ بزانن كه‌ئه‌مه‌ دێنى هه‌موومانه‌و هه‌مووشمان ده‌بێ هه‌وڵى بوَ بده‌ین، من ناتوانم حه‌رامتان بۆ حه‌لاَل بكه‌م یا حه‌لاَڵتان ڵىحه‌رام بكه‌م، ئه‌وه‌ى ئه‌ركى سه‌رشانى منه‌ فه‌رمان به‌چاكه‌و نه‌هى له‌خراپه‌یه‌، من هه‌ڵپه‌ڕ كێتان وه‌ك هه‌ڵپه‌ڕ كێ لێقه‌ده‌غه‌ ناكه‌م، چونكه‌ ته‌بیعه‌تى شایى وایه‌ له‌هوله‌عبى تیا ده‌بێ، من داوام لێتان ئه‌وه‌یه‌ له‌نزیك كانى ژنانه‌وه‌ نه‌بن و ژن و پیاو تێكه‌ڵ نه‌بن، خۆیشتان ده‌  زانن كه‌ده‌ستگرتنى پیاو له‌په‌ناى ئافره‌تى نا مه‌حره‌مه‌وه‌ حه‌رامه‌و خوا پێى ناخۆشه‌، ئه‌گه‌ر به‌جیا هه‌ڵده‌ په‌ڕ ن با ئه‌وه‌نده‌ هه‌ڵپه‌ڕ ن تا ماندوو ده‌بن، پاش كێشه‌یه‌كى زۆر گوتیان: باشه‌و رۆیشتن.

 سبه‌ینێ من رۆیشتم بۆسلێمانى بۆ ده‌رس خوێندن، له‌وسه‌ره‌وه‌ كه‌گه‌ڕ امه‌وه‌ هه‌ر له‌دووره‌وه‌ گوێم له‌ده‌نگى گۆرانییه‌وه‌ بوو، كه‌گه‌یشتمه‌ سه‌رملانه‌كه‌ى به‌سه‌رئاواییدا ده‌ ڕ وانێ و دێتم واپیاوان ده‌ستیان گرتووه‌و ژنانیش ده‌وریان داون، هاوارم لێبه‌رز بووه‌وه‌: كوڕ ه‌خه‌ڵكینه‌! بۆخاترى خوا، ئه‌مه‌كارێكى باش نییه‌، خوا پێىناخۆشه‌، خوا ده‌فه‌رموى: "  [ يَاأَيُّهَا النَّبِيُّ! قُلْ لأَزْوَاجِكَ وَبَنَاتِكَ وَنِسَاءِ الْمُؤْمِنِينَ: يُدْنِينَ عَلَيْهِنَّ مِنْ جَلابِيبِهِنَّ... ]   "( 5). ئه‌ى پێغه‌ممه‌ر- ێلى الله علیه وسلم- بڵێ به‌ژنه‌كانت و كچه‌كانت وئافره‌ تانى ئیماندار سه‌رپۆشه‌كانیان بده‌ن به‌سه‌رو سنگیاندا... هه‌روه‌ها ده‌فه‌رموێ: [   "وَقُلْ لِلْمُؤْمِنَاتِ: يَغْضُضْنَ مِنْ أَبْصَاڕ هِنَّ، وَيَحْفَظْنَ فُرُوجَهُنَّ، وَلا يُبْديَنَ زِينَتَهُنَّ إِلا مَا ظَهَرَ مِنْهَا، وَلْيَضْڕ بْنَ بِخُمُڕ هِنَّ عَلَى جُيُوبِهِنَّ، وَلا يُبْديَنَ زِينَتَهُنَّ إِلا لِبُعُولَتِهِنَّ، أَوْ آبَائِهِنَّ،أو...  ]  "(6 ). وه‌ به‌ئافره‌ تانى بڕ وادار بڵێ: چاوى خۆیان بگرن و ته‌ماشاى نامه‌حره‌م نه‌كه‌ن، و داوێنى خۆێان بپارێزن، جگه‌ له‌وه‌ى له‌كاتى كارو فرمانا ده‌رده‌ كه‌وێ جوانى خۆێان ده‌رنه‌خه‌ن، و سه‌رپۆشه‌كانیان بده‌ن به‌سه‌ر و سنگیانداو بۆ مێرده‌كانیان و مه‌حره‌مه‌كانیان نه‌بێ جوانى خۆێان ده‌رنه‌خه‌ن... ئێستا ئێوه‌یش ژنانتان رازاندوته‌وه‌و هێناوتاننه‌ به‌رده‌م پیاوانى غه‌ریبه‌و ده‌ڵێن: فه‌رموو ته‌ماشایان بكه‌ن، ئه‌مه‌ كه‌ى غیره‌ته‌؟  كه‌ى دێنه‌؟ خوا لێمان قبووڵ ناكات..  

خه‌ڵكه‌كه‌ گوێیان لێبوو ده‌ستیان به‌رداو شاییه‌كه‌یان چۆڵكرد، منیش رۆیشتمه‌وه‌ ماڵ خۆم، زۆرى پێنه‌چوو سه‌رلقى پێشمه‌رگه‌كان هات، گوتى دایبمه‌زرێننه‌وه‌، عیوه‌عیو ده‌ستى پێكرایه‌وه‌، تازه‌ عه‌ره‌بانه‌یه‌ك ته‌ڕ كه‌دارى شارباژێڕ یان هێنابوو بۆمان، كه‌گوێم لێبوو كردم به‌ته‌ڕ كه‌ دارێكداو چووم بۆێان، خه‌ڵكه‌كه‌ گوتیان: ئه‌رێ وه‌ڵلا  مامۆستا هات، خه‌ڵكه‌كه‌ ده‌ستیان به‌رداو رایانكرد.

ئا لێره‌دا گه‌وره‌یى ئه‌م دێنه‌ ده‌رده‌كه‌وێ، منێكى غه‌ریب كه‌ هیچ خزم و كه‌س وكارێكم له‌وێ نه‌بوو، ته‌نیا كوته‌كێكم به‌ده‌سته‌وه‌ بوو، ئه‌وان لقێ پێشمه‌رگه‌ بوون و هه‌رله‌ كلاَشینكۆفه‌وه‌ تا فیكه‌رزیان پێ بوو به‌لاَم وا به‌په‌له‌  رایانكرد هه‌ر بڕ نه‌و به‌شان و كلاَشینكۆف به‌ده‌ست بوو ده‌كه‌وته‌ ناو چاڵه‌ گه‌نمه‌كانه‌وه‌.

پاش ئه‌وه‌ كه‌من به‌ده‌نگى به‌رز و به‌تووڕ ه‌ییه‌وه‌ هه‌ندێ ئایه‌ت وحه‌دیسم بۆ خوێندنه‌وه‌، سه‌رلقه‌ كه‌یان هات وگوتى:  ئه‌رێ مه‌لا! تۆ عه‌یب ناكه‌یت؟! بۆ واز له‌و خه‌ڵكه‌ ناهێنیت؟

منیش گوتم: من دۆستى ئێوه‌م، نامه‌وێ به‌ئاگرى جه‌هه‌ننه‌م بسوتێن، نامه‌وێ گوناه بكرێت و خوامان لێ بڕ ه‌نجێ، سه‌ر لقه‌كه‌ له‌به‌رخۆێه‌وه‌ هه‌ندێ بۆڵه‌بۆڵى كرد، منیش گوتم: باوه‌ڕ  ده‌ كه‌ى تۆ به‌ تفه‌نگ و ده‌مانچه‌كه‌تا ده‌ نازى؟ ئه‌گه‌ر ئازایت ئه‌مه‌سنگى من و ئه‌وه‌ش گولله‌ى تۆ.

سه‌رلقه‌كه‌ هه‌ندێ بۆلاَندى، له‌ویادا یه‌كێك له‌خه‌ڵكى ئاوایى كه‌پێیان ده‌گوت: حاجى مه‌لا عه‌بدوڵلا و كه‌مێك خوێنده‌وارى هه‌بوو،  زۆر پیاوانه‌ گوتى: خه‌ڵكینه‌! ئه‌وه‌ پێتان ده‌ڵێم: مامۆستا دوژمنى كه‌س نییه‌، ده‌یه‌وێ رێگاى راستمان پێ نیشان بدات، ئه‌وه‌ى قسه‌یه‌كى سووكى پێ بڵێت خۆم و هه‌ر چوار كوڕ ه‌كه‌مى له‌سه‌ر به‌كوشت ده‌ده‌م! هه‌ڵوێستى ئه‌و پیاوه‌ زۆر مه‌ردانه‌بوو- خوا پاداشتى خێرى بداته‌وه‌ و بیخاته‌ تاى ترازووى كرده‌ وه‌ باشه‌ كانیه‌وه‌ له‌ رۆژى قیامه‌تا-،كه‌پێشمه‌رگه‌كان زانییان خه‌ڵكى ئاوایى منیان زۆر خۆش ده‌وێت، ئیتر پاشه‌ كشه‌یان لێكرد و ئاشبه‌تاڵ دروستبوو.

20- كوڵكه‌ى دۆمه‌كه‌:

 تازه‌به‌ تازه‌ له‌ته‌ك قوتابخانه‌ى برایاندا ئاشنا ببووم، هێشتا په‌روه‌رده‌یه‌كى فیكرى وكرده‌وه‌ییم وه‌ر نه‌گرتبوو، حه‌ماسه‌تێكى دێنى ئاوێته‌ به‌سۆزو عاتیفه‌یه‌كى زۆرم هه‌بوو، له‌مه‌سه‌له‌ى ئه‌مر به‌مه‌عروف و نه‌هى له‌مونكه‌ردا پێم وابوو كه‌ ده‌ بێ هه‌ر موسوڵمانێك به‌ده‌ست و به‌هێز خراپه‌ بگۆڕ ێ، ئه‌گه‌ر له‌و پێناوه‌دا هه‌رچى به‌سه‌ربێ و هه‌رچیش رووبدات.

هه‌ر له‌م روانگه‌وه‌ رووداوێك ده‌گێڕ مه‌وه‌ كه‌هه‌ر له‌داربه‌ڕ ووله‌ رووى   دا، رۆژێ له‌په‌ناى مزگه‌وته‌كه‌دا بووم دۆمێك هاتبوو كوڵكه‌ى مه‌ڕ ى مردارۆبووى كۆ ده‌كرده‌ وه‌، رۆیشتم بۆلاى وگوتم: كاكه‌گیان! تۆ ئه‌م كاره‌ ده‌كه‌یت گوناحت ده‌گات، چونكه‌ ئه‌م كوڵكه‌یه‌ى تۆ كۆى ده‌كه‌یته‌وه‌ هى مه‌ڕ ى مردارۆ بووه‌، دواییش سه‌گ ده‌مى تێناوه‌ خواردوویه‌تى و گلاَو بووه‌، تۆیش كه‌ ده‌یفرۆشیت به‌نرخى پاك ده‌یفرۆشى، جا له‌به‌ر ئه‌وه‌ وازى لێبێنه‌. گوتى: مه‌لا! بڕ ۆ وازم لێبێنه‌!!

گوتم: كوڕه‌! زه‌ره‌ر ده‌كه‌یت به‌رگه‌ى ئاگرى جه‌هه‌ننه‌م ناگرى، تاگه‌نجى بڕۆ كاسبیه‌كى حه‌لاَل بكه‌.

گوتى: ئه‌گه‌ر چومه‌ جه‌هه‌ننه‌م تۆ حه‌قت نه‌بێ به‌سه‌رمه‌وه‌..

گوتم: كوڕه‌! بو خۆتمه‌ با توشى گوناه نه‌بیت..

گوتى: وه‌للاَ وازى ڵى ناهێنم و بڕۆ سه‌رو دڵیشم مه‌گره‌.

سێ چوار گه‌نجى ئاوایى هاتن بۆلاى مزگه‌وته‌وه‌، گوتم: ده‌توانن هه‌ندێك له‌م دۆمه‌ هه‌ڵبده‌ن، چونكه‌ كوڵكه‌ى ئه‌م مه‌ڕه‌ مردارۆ بووانه‌ كۆ ده‌كاته‌وه‌؟

گوتیان: ئه‌مر ده‌كه‌یت ماموستا و رۆیشتن بۆى، ئه‌وه‌نده‌یان تێ هه‌ڵدا تاهاوارى لێبه‌رز بووه‌وه‌ و گوتى: به‌قوربانتان بم وازم لێبینن شه‌رت بێ  جارێكى تر كارى وا نه‌كه‌م، تۆبه‌ى خۆم و باوكیشم بێ!!

منیش بانگى گه‌نجه‌كانم كرد و گوتم: مادام تۆبه‌ى كرد ئیتر وازى لێبێنن.

ئه‌و كاته‌ ده‌مگوت: كاتێ شه‌ق هات ده‌زانێ قۆناغ له‌كوێ یه‌!! یا مه‌زه‌ب چواره‌ و كوته‌ك پێنچ!! به‌لاَم ئێستا ده‌ڵێم: من ئه‌وه‌نده‌م له‌سه‌ر بوو كه‌پێم راگه‌یاند، ئیتر كابرا به‌گوێى ده‌كردم یان نه‌، من حه‌قم نه‌بوو به‌خه‌ڵك بڵێم تێى هه‌ڵده‌ن، چونكه‌ من ده‌وڵه‌ت و ده‌سه‌لاَتدار نه‌بووم.

21- ئه‌وه‌ى ده‌مه‌وێ له‌م رووداوه‌دا باسى بكه‌م ئه‌مه‌یه‌:

1- من وه‌ك  موسڵمانێكى ساده‌ كه‌هیچ حوكم و ده‌سه‌لاَتێكم له‌ده‌ستا نه‌بوو نه‌ده‌بوا ئه‌و كاره‌بكه‌م، و به‌ زبرى وتوندى له‌گه‌ڵ ئه‌وخه‌ڵكه‌دا قسه‌بكه‌م، نه‌ده‌بوا كوته‌كیان بۆ هه‌ڵبگرم، چونكه‌ ئه‌وه‌ حه‌ققى من نه‌بوو، ئینجا كوته‌ك له‌به‌رامبه‌ر تفه‌نگه‌وه‌ چى پێده‌ كرێت؟ 

 2- چونكه‌ من كه‌م ته‌جروبه‌ بووم نه‌مزانى كه‌خاوه‌ن شاییه‌كه‌ ئه‌م هه‌موو پێشمه‌رگانه‌ى بۆیه‌ هێناوه‌ تا قودره‌تى خۆى نیشان كۆنه‌ دوژمنه‌كانى بدات و بڵێ: من ئه‌م هه‌موو هێزه‌م له‌پشته‌وه‌یه‌و ئاگاتان له‌خۆتان بێت!! ئه‌گه‌ر لوتفى خوایى ته‌ده‌خولى نه‌كردایه‌ له‌وانه‌بوو خوێنێكى گه‌وره‌ى تیا بڕژایه‌، له‌وانه‌یه‌ منیش شتێ ئیخلاسم بۆ خوا بووبیت- خوا خۆى ده‌زانیت-  بۆیه‌ خوا تووشى ئه‌و نه‌هامه‌ته‌ى نه‌كردم.

3- ده‌بوا به‌قسه‌ى خۆش و رووى خۆش و زۆر به‌ئارامى و له‌سه‌رخۆیى ئامۆژگاریم بكردنایه‌، چونكه‌ ئه‌ركى شاره‌زایانى ئاینى ئه‌وه‌یه‌، زۆر به‌كارهێنان ئه‌ركى ده‌وڵه‌ته‌، له‌وانه‌یه‌ هه‌ندێ كه‌س بڵێن: خۆ ده‌وڵه‌تێكى ئیسلامى نییه‌ تا ئه‌و ئه‌ركه‌ به‌جێ بێنێ.. ده‌ڵێم: كه‌وابو ئه‌ركى موسوڵمانان ئه‌وه‌یه‌ هه‌وڵ بۆ دروستبوونه‌وه‌ى ده‌وڵه‌تى ئیسلامى بده‌ن، چونكه‌ ئه‌گه‌ر ده‌وڵه‌تى ئیسلامى نه‌بوو هه‌موو موسوڵمانان گوناهبار ده‌بن تا ئه‌و ده‌وڵه‌ته‌ پێك دێنن.

4- ئه‌و گوناهه‌ى له‌ویادا كرا ته‌نیا نه‌زه‌ركردن بوو، واته‌: روانین بۆ یه‌كتر له‌نێوان ژنان و پیاواندا، ئه‌مه‌ش به‌ یه‌كڕابوون [ إجماع ]ى زانایانى شه‌رعزان گوناهى بچووكه‌ [ صغيرة ] یه‌، به‌لاَم ئه‌گه‌ر خوا نه‌خواسته‌ كه‌سێكى تیا بكوژرایه‌ گوناهى كه‌بیره‌ بوو، چۆن بۆ لابردنى گوناهێكى بچووك گوناهێكى گه‌وره‌ به‌دى بهێنرێت؟!

له‌به‌ر هه‌موو ئه‌مانه‌ى باسكران ده‌بێ بزانین چۆن فه‌رمان به‌چاكه‌و نه‌هى له‌خراپه‌ بكه‌ین، هه‌ركه‌سه‌ش ده‌بێ ئه‌ركى خۆى بزانێ، كێ به‌دڵ پێى ناخۆش بێت و كێ قسه‌بكات بۆ كردنى چاكه‌و گۆڕینى خراپه‌، و كێیش زۆرو هێز به‌كار بێنێت.

#   #   #
په‌راوێزه‌كان:
1-   ئه‌م براده‌ره‌ فه‌قى عه‌بدوللاى قالیجۆ بوو، سویاس بۆ خوا له‌دواییدا بووه‌ مه‌لا یه‌كى باشى یه‌یامدار، وه‌ك بیستم له‌ته‌ك مامۆستا  [ صديق عبد العزيز ] دا یه‌. .

2 - مامۆستا مه‌لا ئه‌مینى نادر، پێیشى ده‌گوترا: مه‌لا ئه‌مینى كلاَشیى، چونكه‌ له‌ هۆزى كلاَشى بوو.

3- مامۆستا ره‌حیم خه‌ڵكى هه‌ورامانى ئه‌ودیو بوو، پیاوێكى زیره‌ك وبه‌غیره‌ ت ونه‌ترس بوو، له‌سه‌رده‌مى فه‌قێیه‌تیدا یه‌كێ بووه‌ له‌قوتابییه‌ زیره‌ كه‌كان، و له‌ناوچه‌كه‌یشا به‌زاناو حه‌قگۆ و نه‌ترس ناو بانگى ده‌ركردبوو، له‌ناوچه‌كه‌دا مه‌سائیلى شه‌رعییان بۆ لاى ئه‌و ئه‌برد.

4-   رواه البخاري في كتاب الجنائز/1171. وأخرجه النسائي عن أنس في كتاب الجنائز/1850، بلفظ  "مَا مِنْ مُسْلِمٍ يُتَوَفَّى لَه ثَلاثَةٌ مِنَ الْوَلَدِ لَمْ يَبْلُغُوا الْحِنْثَ إِلا أَدْخَلَه اللَّه الْجَنَّةَ بِفَضْلِ رَحْمَتِه إِيَّاهُمْ "..  

5-  سورة الأحزاب/59.  

6-  سورة النور /31.  

پێڕه‌ست:
1. دێى داربه‌ڕووله‌. 

2. چون بووم به‌مه‌لا له‌م دێیه‌دا؟

3. مامۆستا مه‌لا ئه‌مینى نادر.

4. مامۆستا مه‌لا ره‌حیمى گرێزه‌.

5. مامه‌قاله‌.

6. هه‌ڵوێستى مامۆستا ئه‌مین.

7. پرسه‌كه‌ى  كۆزه‌ره‌قه‌.

8. به‌ره‌بابى ده‌ماڵى.

9. خوێندنم له‌سلێمانى.

10. خه‌لاَت و به‌راتم.

11. كچه‌ بچكوله‌كه‌م له‌وێ مرد.

12. مه‌عهه‌دى ئیسلامى.

13. له‌پۆلى چه‌ندم؟

14. چۆنم خوێند؟

15. ئاشنا بوونم به‌برایان.

16. خوا شتیكى ویست وه‌ سیله‌كانى ساز ده‌كات.

17. یه‌كه‌مى  پۆل.

18. یه‌كه‌م كوڕم له‌داربه‌ڕووله  له‌دایك بوو.

19. شاییه‌كه‌ى داربه‌ڕووله‌. 

20. كوڵكه‌ى دۆمه‌كه‌.

21. ئه‌وه‌ى ده‌مه‌وێ له‌م رووداوه‌دا باسى بكه‌م ئه‌مه‌یه‌. 
17 Feeders St, Morley WA. 6062. Perth-Australia. 
داربه‌ڕووله‌  دێیه‌كی بچووكه‌ له‌ بناری گۆیژه‌و  له‌نێوان عه‌ربه‌ت و سلێمانیدایه‌، و ئێستا خاڵی پشكنینی سلێمانی عه‌ربه‌ت له‌به‌رده‌م ئه‌م ئاواییه‌دایه‌..ده‌وروبه‌ری 15 كیلۆمه‌ترێك له‌ناو شاره‌وه‌ دووره‌.. ئاواییه‌كی وشك و بێ دار و دره‌خته‌، و ته‌نیا كانییه‌ك سه‌رچاوه‌ی ئاویانه‌ له‌ناو ئاواییه‌كه‌دا ئه‌ویش موڵكی ساحیبقرانه‌كانی سلێمانییه‌، ته‌نیا دار به‌ڕوویه‌كی گه‌وره‌ی پیری تیایه‌ له‌ ژوور ئاواییه‌كه‌وه‌، له‌وانه‌یه‌ به‌ناوی ئه‌و داره‌ یا بنه‌چه‌ی ئه‌وداره‌وه‌ ناونرابێ دار به‌رووله‌..  

هه‌روه‌ك باسم كرد كشتی خه‌ڵكی ئاوایی ته‌نیا كشتی دێمییه‌، جگه‌ له‌و چه‌ند هێكتاره‌ی له‌به‌ر ئاوی كانیه‌كه‌دا ده‌كرا به‌ كاڵه‌ك و شووتی.. ئه‌م ئاواییه‌ به‌ چه‌میله‌ ترۆزی دێمی به‌ناوبانگه‌، وه‌ك چۆن خه‌راجیان به‌ ماست، و عه‌ربه‌ت به‌ دووپشك، وچه‌وتان به‌ چه‌ڵتووك به‌ناوبانگن، ئه‌ویش ئاوه‌ها به‌ چه‌میله‌ ترۆزییه‌كه‌ی  به‌ناوبانگه‌.. ئه‌م ترۆزییه‌ خێرو بێرێكی زۆری بۆ خه‌ڵكی ئاوایی هه‌بوو، چونكه‌ پێویستی به‌ئاو نه‌بوو.. له‌م دێیه‌دا كۆمه‌ڵێ یادگارم هه‌یه‌ و پێم خۆش بوو تۆماری بكه‌م..
